
АННОТАЦИЯ 
Мақолада Ўзбекистон ССР фуқароларининг 1980-1991 йилларда республика 

газеталарига юборган мингга яқин мактублари тадқиқ этилган. Мактубларни ўрганиш 
жараёнида, уларнинг Ўзбекистон ССР ҳудуди бўйича тақсимотига, ёшлар ва аҳоли ўртасида 
экологик маданият ва тиббий таълимни шаклланиши, тиббиёт хизматидан аҳолининг 
норозилик сабаблари, она ва бола саломатлигини ҳимоя қилиш, тиббиёт муассасаларининг 
фаолияти каби масалаларни ёритишга алоҳида эътибор қаратилди. 

Калит сўзлар: хатлар, мурожаатлар, соғлиқни сақлаш тизими, шикоятлар, мактублар 
географияси, экологик муаммолар, ёшларнинг тиббий маданияти.  

 
Нозима Асатуллаевна Каримова, 

Магистр исторического факультета НУУз 
 

ИЗ ИСТОРИИ ФОРМИРОВАНИЯ МЕДИКО-ЭКОЛОГИЧЕСКОЙ КУЛЬТУРЫ 
У МОЛОДЕЖИ (на основе обращений населения) 

АННОТАЦИЯ 
Объектом исследования в данной статье являются источники личного происхождения. 

В статье рассматриваются письма, которые в рамках существующих классификаций 
исторических источников представляют собой один из видов служебной документации. 

По известным причинам было бы бесполезно искать личную переписку в архивах 
государственных учреждений или общественных организаций; основное место ее хранения - 
личные архивные фонды, архивные коллекции, которые ранее создавались и сейчас 
создаются в государственных архивах, отделах рукописей библиотек и музеев, а также в 
личных архивах граждан. 

Ключевые слова: письма, личные архивные фонды, архивные коллекции, 
общественные организации, обращения, система здравоохранения, жалобы, география писем, 
экологические проблемы, система здравоохранения. 

FROM THE HISTORY OF THE FORMATION OF A MEDICAL ECOLOGICAL 

CULTURE IN YOUNG PEOPLE (based on the appeals of the population) 
 

ABSTRACT 
 The object of research in this article is sources of personal origin. The article discusses 

letters that, within the framework of existing classifications of historical sources, represent one of 
the types of office documentation. 

For well-known reasons, it would be futile to search for personal correspondence in the 
archives of state institutions or public organizations; the main place of its storage is personal 
archival funds, archival collections that were previously created and are now being created in state 
archives, manuscript departments of libraries and museums, as well as personal archives of citizens. 

Index Terms:  letters, personal archival funds, archival collections, public organizations, 
appeals, health care system, complaints, geography of letters, ecological problems, health care 
system.  

 
1. Долзарблиги: 
Фуқаро мурожаатлари (хатлар) ёҳуд архивлардаги шахсий келиб чиқиш ҳужжатлари 

асосида турли даврларда бўлиб ўтган ҳодисалар, воқеалар баёни ҳақида расмий манбаларда 
келтирилмаган маълумотларни ўрганиш имконини беради.[1]. Айнан шу сабабли, мақолада 
тадқиқот объекти сифатида фуқароларнинг хатлари танлаб олинди. Мақоланинг даврий 
чегараси 1980-1991 йилларни қамраб олади. Ушбу йилларда ижтимоий-иқтисодий, сиёсий, 
маънавий ҳаётдаги ўзгаришлар, қайта-қуриш, ошкоралик шиори остида ўзгаришлар содир 
бўлганлиги билан белгиланади. Жумладан, расмий маълумотларга кўра,  1986-1987 йилларда 
Ўзбекистон Компартияси Марказий Кенгашига фуқаролардан 50 мингга яқин ариза ва 
шикоят келиб тушган бўлса, 20 минг аҳоли раҳбарларнинг қабулида бўлганлар. 100 мингга 
яқин аҳоли пойтахтга келолмаганлиги сабабли, маҳаллий партия ва совет ҳокимияти 
аъзоларига шикоят билан мурожаат этишга мажбур бўлганлар. Ижтимоий ҳаётдаги 
қийинчиликлар туфайли, аёллар орасида кузатилган руҳий холат сабабли 270 нафар қиз-
аёллар жонига қасд қилиб, норозилик ифодаси сифатида ўзини ёқиб юборган. Бугунги кунда 
мазкур давр тарихини ёритиш ва унга ҳолис баҳо беришда нафақат сиёсий балки ижтимоий 
ҳаёт, жумладан ўша давр экологик маданияти ҳамда муаммоларини тадқиқ этиш ҳам долзарб 
саналади[3]. 

2.Ўрганилганлик даражаси: 
Ўзбекистон ССРнинг ижтимоий ҳаёти, экологик ва тиббий таълим масалалари ҳамда 

соғлиқни сақлаш тизими тарихига оид бир қанча илмий ишлар, тадқиқотлар олиб борилиб, 
кўплаб илмий мақолалар, диссертациялар ҳамда монографиялар чоп этилган.                    

Совет даврида чоп этилган И.М.Ҳайдаров[4], В.К.Хрипунов, М.Махмудов, 
Б.Х.Умирзоқов, Ю.Шодиметов[5]илмий ишларида соғлиқни сақлаш соҳасини “қайта қуриш” 
сиёсатига мувофиқ ислоҳ қилиш, соҳада кейинги ўн йилликларда йиғилган муаммолар, 
соғлиқни сақлаш тизимини режалаштириш ва молиялаштириш борасидаги муаммолар, 
уларни бартараф этиш бўйича баъзи таклифлар ҳамда тиббиёт мактабларининг йўқолиб 
бораётганлиги, илмий-тадқиқот муассасалари фаолияти қониқарсиз даражада эканлиги, 
уларнинг фақатгина “услубий кўрсатмалар” ишлаб чиқиш билан чегараланиб қолаётганлиги 
илгари сурилган[6]. 

Мустақиллик йилларида бевосита тадқиқ этган мавзуимизга боғлиқ бўлган ишлардан 
А.Хазратқуловва Г.Э.Мўминоваларнинг докторлик диссертациялари ҳамда 
монографияларини келтириб ўтиш мумкин.   

А.Ҳазратқуловнинг докторлик диссертациясида советлар даврида ижтимоий соҳадаги 
муваффақиятлар билан бирга унинг салбий томонлари ва уларни келтириб чиқарган 
омилларни мустақиллик мафкураси талаблари асосида баён этишга ҳаракат қилган[7].   

Г.Э.Мўминованинг докторлик диссертациясида 1917-1991 йилларга оид 
Ўзбекистоннинг соғлиқни сақлаш тизими ҳолати тадқиқ этилиб, Ўзбекистонда соғлиқни 
сақлаш тизимидаги трансфармацион жараёнлар, соғлиқни сақлаш муассасалари ва уларнинг 
моддий-техника базасини мустаҳкамлаш масалалари, оналар ва болалар саломатлигини 
муҳофаза қилиш масалаларига алоҳида тўхталиб ўтган[8].  

3. Тадқиқот натижалари: 
Шунинг учун ҳам аҳоли саломатлигини муҳофаза қилиш ва экологик маданиятини 

ривожлантириш масалалари доимо долзарб бўлиб келган. Экология тушунчаси аслида грекча 
сўздан олинган бўлиб “ойкос” яъни макон, уй-жой деган маъноларни англатиб, бу атроф 
муҳит ва ундаги жонзодлар, шунингдек инсонларнинг ўзаро бир-бирлари ва табиат билан 
бўлган муносабатини ўрганувчи фандир. Экология тушунчаси илк бора 1866 йили немис 
биолог олими Э.Г.Геккел томонидан “Организмларнинг умумий морфологияси” асарида 
келтириб ўтилган[9]. Инсонларнинг саломатлиги учун таъсир этувчи омиллардан бири – бу 
атроф муҳит яъни табиат омилидир. Ҳар бир инсон аввало ўзи истиқомат қилаётган 
ҳудудининг тозалигига, ўсимлик ва ҳайвонот дунёсини сақлаб қолиш ҳамда улардан тўғри 
фойдалана олиш илми ва маданиятига эга бўлмоғи лозим. Инсонларнинг атроф муҳит, 
табиатга бўлган муносабати, маданий савиянинг қай даражада ривожланганлигидан 
далолатдар. 

Бугунги кунда табиатни муҳофаза қилиш, аҳолининг экологик маданиятини янада 
ошириш юзасидан республикамизда қатор амалий тадбирлар амалга оширилиб келинмоқда. 
Ҳусусан, “Экосан – халқаро экология ва саломатлик жамғарма”си, Экологик партиянинг 
ташкил этилганлиги, экологияга ихтисослаштирилган мактабларнинг фаолият юритиши 
ҳамда Юртбошимиз томонидан 2021 йилни “Ёшларни қўллаб-қувватлаш ва аҳоли 
саломатлигини мустаҳкамлаш” йили деб номланиши шулар жумласидандир. Тарихга назар 
солар эканмиз, аҳолининг ижтимоий қатлами ҳамиша барча жабҳаларда фаол бўлиб, содир 
бўлаётган воқеаликларга, ижтимоий, сиёсий, иқтисодий соҳада олиб борилаётган сиёсатга 
ҳамда атроф муҳитга бўлган муносабат юзасидан ўз фикр-мулоҳазаларини билдириб, давлат 
органлари ва оммавий ахборот воситаларига хатлар юборганлар. Aрхив манбаларини 
ўрганиш шуни кўрсатадики, атроф-муҳитга асоссиз равишда инсон таъсири турли юқумли ва 
бошқа касалликларнинг тарқалишига асосий сабаб бўлган. 

Хусусан, Ўзбекистон Миллий архивида сақланаётган 1976-1991 йилларга оид бўлган 
фуқароларнинг мактублари архив ҳужжатлари орасида ўзига хос аҳамият касб этади. Ушбу 
фонд ҳужжатлари турли мавзуларга оид бўлиб, биз ёритмоқчи бўлган мактублар айнан 
“Табиатни муҳофаза қилиш”га оид хатлардан иборатдир. Мактуб муаллифлари турли 
миллат, жинс ва ёшга эга бўлиб, улар орасида энг ёш муаллиф 10-синф ўқувчиси С.Муродов 
бўлиб, “Орол фожеаси” ва  атроф муҳит муҳофазаси юзасидан ўз фикр-мулоҳазасини 
билдирган. 

Табиатни муҳофаза қилишга оид мактубларни ҳам ўз мавбатида гуруҳларга ажратиб 
тадқиқ этишни мақсадга мувофиқ деб билдик.    

Биринчи гуруҳга оид мактубларда атроф-муҳит ва сувнинг ифлосланишига қарши 
аҳолининг танқидий фикрлари ва уларни бартараф этиш юзасидан билдирилган фикрлар 
киради. Асосан, ушбу мактублар қишлоқ ҳудудида истиқомат қилувчи аҳоли томонидан 
йўлланган бўлиб, у ердаги экологик муаммолар келтириб ўтилган. Шундай мактублардан 
бири Қашқадарё вилоятининг Яккабоғ туманида истиқомат қитувчи Ш.Мақсудов томонидан 
“Совет Ўзбекистони” таҳририятига юборилган бўлиб, у ўз мактубида: " Аҳоли томонидан 
Қизилдарёга ахлат ташланиши, дарё ёқасида кийимларнинг ювилиши, маиший 
чиқиндиларнинг чиқариб ташланиши ва жамоат ҳаммомидаги оқава сувларининг дарёга 
оқизилиши натижасида жуда ифлосланиб кетганлиги ёзилган. Муаллифнинг таъкидлашича, 
бундай ҳолатнинг натижасида  санитар-эпидемиологик ҳолат кескин ёмонлашган ва аҳоли 

ўртасида турли юқумли касалликлар сони кўпайган. Қашқадарё вилоятиди 10 ой давомида 
яъни 1986-1987 йилларда турли юқумли касалликларнинг ўсиши тўғрисидаги статистика  
қўмитасининг тиббий маълумотномаси илова қилинган[10]. 

Худди шундай танқидий фикрлар муаллиф Т.Тошпўлатов томонидан юборилган 
бўлиб, Тошкент вилоятининг Паркент туманидаги Невич ва Новдак қишлоқларида маҳаллий 
ариқ-зовурларнинг ифлосланганлиги, қишлоқда юқумли касалликлар ортиб бораётганлиги 
ёзилган. Шунингдек,  Республика эпидемиология ва микробиология илмий-тадқиқот 
институтига бириктирилган шифохонанинг канализация қувурлари 8 йилдан буён Бўзсув 
қаналига оқизилиб юборилаётганлиги таъкидланган. Сувни эъзозлаш, уни тоза ва соф 
сақлаш ҳар бир инсоннинг муқаддас бурча эканлиги, бу тушунчаларни эса ёшларнинг онгига 
сингдириб бориш кераклиги мактуб муаллифи томонидан келтириб ўтилган [11].  

Фарғона вилоятидан йўлланган мактубларда ҳам сувдан фойдаланиш қоидаларини 
бузганлик учун жазо чораларини ишлаб чиқиш, хўжасизлик билан фойдаланишнинг олдини 
олиш, ариқлардан оқаётган сувларнинг тозалигини таъминлаш, табиатни, сувни, ҳавони, 
ерни асраш, муҳофаза қилиш инсонларнинг виждоний бурчи эканлиги ёзилган [12]. 

“Ўзбекистон адабиёти ва санъати” таҳририятига йўлланган мактублар орасида 
Зарафшон воҳасининг экологик ҳолатини тасвирловчи Нусрат Раҳматовнинг мақоласи 
сақланиб, унда бундан 20 йил аввал Қоракўл тумани ҳудудига етиб келган Зарафшон 
дарёсининг Навоий туманига етиб келмаслиги, 20 йил ичида  20 км га қисқарганлигини 
бундай давом этса 50-60 йил ичида нима бўлишини тасаввур қилишдан қўрқасиз-деб 
таъкидлаган. Самарқанд шаҳридаги бир неча ариқларнинг аҳволи бундан ҳам 
ёмонлиги. Самарқанддан оқиб ўтган Сиёб уч минг йиллик тарихга эгалиги. Ушбу дарё З.М. 
Бобур ва Ҳамид Олимжон томонидан ўз шеърларида мақтаб ёзилганлиги, лекин, афсуски, 
бугунги кунда унга яқинлашиб бўлмаслги келтириб ўтилган. Чунки “Хужум” ипак қурти ва 
уни қайта ишлаш заводи ҳамда бошқа бир қанча ташкилотлар чиқинди сувларини шу ариққа 
ташлайдилар-деб ёзилганди[13]. 

Юқоридагилар билан бир қаторда газета таҳририятларига шаҳарларни 
кўкаламзорлаштириш, ҳавонинг ифлосланишининг олдини олиш бўйича ҳам хат-таклифлар 
келиб тушган. Қурилаётган янги турар-жой мажмуалари ҳудудида декоратив дарахтлар емас, 
балки мевали дарахтлар экиш таклиф этилган. Мактубда қишлоқ хўжалиги фанлари номзоди 
А.И. Ахмедова қуйидагиларни қайд етади: "ХХ асрнинг 30-йилларида Тошкентда ёзги мева 
навлари жуда кам сотилган. Чунки маҳалланинг деярли ҳар бир кўчасида ва ҳовлиларида 
мевали дарахтлар экиларди. 1985 йилда бир челак гилос 12 рублдан 15 рублгача сотилди. 
Ўзбекистон шароитида бундай нархлар ҳақида гапириш жуда уят ҳисобланади. Шунинг 
учун, бугун иккиланмасдан ёнғоқ, олча, олхўри, шафтоли ва ҳоказо каби паст бўйли мевали 
дарахтлар қурилаётган янги маҳаллалар кўчаларига ўтқазилиши лозим-деб ўз мактубида 
таъкидлаб ўтган[14].  

Мактублар орасида ўша даврдан то ҳозирги кунга қадар долзарб муаммолардан 
ҳисобланган, Орол денгизи муаммосига оид ўттизга яқин хатлар, аҳолининг муаммони 
бартараф этишга қаратилган фикр-таклифларини алоҳида таъкидлаб ўтмоғимиз жоиздир. 
Шунингдек, олимларимиз, ҳусусан, ЎзССР ФАси илмий-текшириш институти академик 
олимларининг ушбу муаммонинг ҳал этилишидаги фикр мулоҳазалари мактубларнинг аксар 
қисмини ташкил этади. Ушбу мактубларда “Орол муаммосининг” бутун иттифоқ доирасида 
кўриб чиқилиши, унинг қуриб бораётганлиги барча тирик жонзодлар, табиат айниқса 
инсонларнинг саломатлиги, ҳаёт фаолияти учун жуда катта хавф эканлиги таъкидланган. 
Орол денгизи сатҳининг 12 метрга пасайганлиги, ҳажмининг 1960 йилга нисбатан 60 фоизга 
камайганлиги, 2 миллион гектар ҳудуднинг қуриб қолганлиги, денгизнинг балиқхўжалиги, 
транспорт тизимини шакллантиришдаги стратегик ўрнини йўқотаётганлиги келтириб 
ўтилган. Ушбу ҳолатлар эса бевосита ҳудуд санитар-эпидемиологик аҳволининг 
ёмонлашувига, ичимлик суви сифатининг пасайиб боришига, аҳоли ва айниқса ёш 
болаларнинг юқумли касалликлар: гепатит, ошқозон-ичак касалликлари, буйрак ва буйрак 

ости тош касалликларининг кўпайишига ва нобуд бўлишига олиб келаётганлиги 
таъкидланган[15]. 

Муаллифларнинг аксарияти муаммонинг сабаблари ва келиб чиқишини таъкидлаб, 
унинг айбдорларини топишга ҳаракат қилган. Баъзи одамлар ҳукумат томонидан етарли 
чоралар кўрилмаётганлигини танқид остига олсалар, бошқалар шунчаки бу масала юзасидан 
аҳолининг бепарволиги, ёшлардаги экологик маданиятнинг пастлигидан деб таъкидлашган, 
яна бир мактуб эгалари эса ўз амалий тавсиялар беришга ҳаракат қилган.  

4. Хулосалар: 
Хулоса қилиб айтганда, фуқароларнинг оммавий ахборот воситаларидаги хатларини 

таҳлил қилар еканмиз, хатлар муайян муаммо юзасидан кишиларнинг кенг кўламли фикр ва 
мулоҳазаларини намоён этади.  

Таъкидлаб ўтиш жоизки, 1980-1991 йилларда аҳолининг шаҳарларни 
ободонлаштириш, қишлоқ инфратузилмасини яхшилаш, атроф-муҳитни муҳофаза қилиш, 
санитария-эпидемеологик чора тадбирларни ташкил этиш айниқса “Орол фожеаси”нинг 
бартараф этилиши юзасидан билдирган таклифлари, уларнинг экологик вазиятга нисбатан 
бефарқ эмасликлари, умуман ижтимоий ҳаётда фаол қатламлардан эканликларини яна бир 
бора намоён этди. 

